
PEDAGOGIKA OLIY 
TA’LIM MUASSASALARIDA 
INTEGRATSIYALASHGAN 
IJODIY MUHITNI TASHKIL 
ETISHNING ILMIY-
METODOLOGIK ASOSLARI
Sultanov Xaytboy Eraliyevich
Chirchiq davlat pedagogika universiteti
“Tasviriy san’at va dizayn” kafedrasi professori

Annotatsiya: Pedagogika oliy ta’lim muassasalarida klaster yondashuvi asosida integratsiyalashgan ijodiy muhitni 
tashkil etishga qaratilgan “MentorCraft” innovatsion pedagogik modeli yoritiladi. Model ustoz–shogird an’anasi, tyutorlik 
faoliyati hamda individual ta’lim traektoriyalarini uyg‘unlashtirishga asoslanadi. Tadqiqot natijalari mazkur model bo‘lajak 
o‘qituvchilarning kasbiy, ijodiy va ilmiy-tadqiqot kompetensiyalarini rivojlantirishda samarali ekanligini ko‘rsatadi.

Kalit so‘zlar: klaster yondashuvi, “MentorCraft” modeli, integratsiyalashgan ijodiy muhit, ustoz–shogird, tyutorlik faoliyati, 
pedagogika oliy ta’limi.
Abstract: The innovative pedagogical “MentorCraft” model aimed at organizing an integrated creative environment in 
pedagogical higher education institutions based on the cluster approach is examined. The model integrates mentoring 
traditions, tutoring activities, and individual learning trajectories. Research findings confirm the effectiveness of the model 
in developing future teachers’ professional, creative, and research competencies.

Key words: cluster approach, “MentorCraft” model, integrated creative environment, mentoring, tutoring, teacher edu-
cation.
Аннотация: Рассматривается инновационная педагогическая модель “MentorCraft”, направленная на органи-
зацию интегрированной творческой среды в педагогических вузах на основе кластерного подхода. Модель объ-
единяет традиции наставничества, тьюторскую деятельность и индивидуальные образовательные траектории. 
Результаты исследования подтверждают эффективность модели в развитии профессиональных, творческих и 
научно-исследовательских компетенций будущих учителей.

Ключевые слова: кластерный подход, модель “MentorCraft”, интегрированная творческая среда, наставничество, 
тьюторство, педагогическое образование.

KIRISH
Globallashuv, raqamli transformatsiya va mehnat bozoridagi raqobatning kuchayishi zamonaviy ta’lim 

tizimi oldiga yangi talablarni qo‘ymoqda. Ayniqsa, pedagogika oliy ta’lim muassasalarida bo‘lajak o‘qituvchilarni 
tayyorlash jarayonida faqat fan bilimlarini o‘zlashtirish yetarli bo‘lmay, ularda ijodiy fikrlash, mustaqil qaror qabul 
qilish, jamoada ishlash, pedagogik refleksiya va innovatsion faoliyatga tayyorlik kabi kompetensiyalarni shakl-
lantirish zarurati yuzaga kelmoqda.

Amaliyot shuni ko‘rsatadiki, an’anaviy ta’lim modeli ko‘p hollarda talabalarni kasbiy faoliyatga to‘liq tayyorlab 
bera olmaydi. Xususan, yosh mutaxassislarda pedagogik ishonchning pastligi, maktab muhitiga moslashishda 
qiyinchiliklar, o‘quvchi psixologiyasini yetarli bilmaslik va ijodiy tashabbusning cheklanganligi kabi muammolar 
kuzatilmoqda. Bu holat ta’lim jarayonini tashkil etishda yangi pedagogik yondashuvlarni joriy etishni taqozo 
etadi.

Shu nuqtai nazardan, ta’lim, fan, ijodiy amaliyot va ishlab chiqarish o‘rtasidagi uzviy bog‘liqlikni ta’minlay-
digan klaster yondashuvi zamonaviy pedagogik muammolarni hal etishda samarali mexanizm sifatida qaral-
moqda. Klaster yondashuvi dastlab iqtisodiy nazariya doirasida ishlab chiqilgan bo‘lib, keyinchalik fanlararo 
hamkorlik va integratsiyani ta’minlash vositasi sifatida ta’lim tizimiga moslashtirildi. Ta’lim sohasida mazkur 
yondashuv subyektlar o‘rtasida teng huquqli hamkorlikni yo‘lga qo‘yish, ta’lim sifatini oshirish va amaliy nati-
jadorlikni ta’minlash imkonini beradi.

Mazkur maqolada pedagogika oliy ta’lim muassasalarida klaster yondashuvi asosida ishlab chiqilgan 
va amaliyotga tatbiq etilgan “MentorCraft” modelining ilmiy-metodologik asoslari yoritiladi. Model integratsi-
yalashgan ijodiy muhitni tashkil etish orqali bo‘lajak o‘qituvchilarning kasbiy-pedagogik, ijodiy va ilmiy-tadqiqot 
kompetensiyalarini rivojlantirishga qaratilgan.

MAVZUGA OID ADABIYOTLAR SHARHI
Klaster yondashuvi ta’lim tizimida alohida elementlarni emas, balki o‘zaro bog‘liq bo‘lgan subyektlar, 

faoliyat turlari va resurslarni yagona tizim sifatida uyg‘unlashtirishga asoslanadi. Pedagogik nuqtai nazardan, 
klaster yondashuvi ta’lim muassasalari, ilmiy markazlar, madaniy tashkilotlar va ijodiy ishlab chiqarish subyekt-
lari o‘rtasida hamkorlikni yo‘lga qo‘yish orqali ta’limning mazmuni va shaklini boyitishga xizmat qiladi.

Zamonaviy pedagogik tadqiqotlarda klaster yondashuvi quyidagi vazifalarni hal etishda samarali ekanligi 
qayd etilmoqda:

•	 fanlararo va tarmoqlararo integratsiyani ta’minlash;

•	 nazariya va amaliyot uyg‘unligini kuchaytirish;

•	 talabalarning ijodiy va tadqiqot faolligini rag‘batlantirish;

•	 ta’lim jarayonida shaxsga yo‘naltirilgan yondashuvni amalga oshirish.

Klaster muhitida ta’lim subyekti sifatida o‘qituvchi, tyutor va talaba o‘rtasidagi munosabatlar ierarxik emas, 
balki hamkorlikka asoslangan shaklda namoyon bo‘ladi. Bu esa ta’lim jarayonida ijobiy psixologik muhitni shakl
lantirish, talabalarning o‘z imkoniyatlariga ishonchini oshirish va ularni faol ijodiy faoliyatga jalb etishga xizmat 
qiladi.

Amalda mavjud ustoz–shogird an’anasi milliy pedagogik meros sifatida katta ahamiyatga ega bo‘lsa-da, 
uning zamonaviy ta’lim sharoitida ayrim cheklovlari mavjud. Xususan, mazkur an’ana ko‘p hollarda indi-
vidual tajribaga bog‘liq bo‘lib, tizimli metodik asosga ega emas. Shuningdek, zamonaviy tyutorlik faoliyati esa, 
aksincha, metodik jihatdan mukammal bo‘lsa-da, milliy pedagogik qadriyatlar bilan yetarlicha uyg‘unlashmagan 
holatlar uchraydi.

Shu sababli pedagogika oliy ta’lim muassasalarida ularni yagona integratsiyalashgan tizimda birlashtirish 
zarurati yuzaga keladi. Mazkur tadqiqot doirasida ana shu ehtiyojga qaratilgan klaster yondashuvi asosida 
“MentorCraft” modeli ishlab chiqildi. U pedagogika oliy ta’lim muassasalarida ustoz–shogird an’analari, 
zamonaviy tyutorlik faoliyati va individual ta’lim traektoriyalarini integratsiyalash orqali ijodiy va kasbiy rivojla
nishni ta’minlovchi innovatsion pedagogik model hisoblanadi.

Model markazida shaxsga yo‘naltirilgan integratsiyalashgan ijodiy muhit joylashgan bo‘lib, unda talabalar 
ta’lim jarayonining passiv ishtirokchisi emas, balki ijodiy, ilmiy va pedagogik faoliyatning faol subyekti sifatida 
shakllanadi.

1-rasm: “MentorCraft” innovatsion modeli: zamonaviy klaster muhitida ustoz–shogird an’analari va individual 
ta’lim uyg‘unligi

Model quyidagi asosiy tarkibiy bloklardan iborat:

1.	 Subyektlar bloki: ustoz (tajribali pedagog yoki professor), tyutor (metodik va individual qo‘llab-quvvat-
lovchi mutaxassis), talaba (bo‘lajak o‘qituvchi); 

2.	 Faoliyat bloki: kasbiy-pedagogik, ijodiy, ilmiy-tadqiqot va tashkiliy-yetakchilik faoliyatlari; 

3.	 Integratsiya mexanizmi: klaster hamkorligi, fanlararo loyihalar, ijodiy laboratoriyalar, peer-learning usul-
lari; 

4.	 Natijalar bloki: kasbiy kompetensiyalar, pedagogik mustaqillik, ijodiy faollik, refleksiv tafakkur. 

Model quyidagi asosiy tarkibiy bloklardan iborat:

1.	 Subyektlar bloki: ustoz (tajribali pedagog yoki professor), tyutor (metodik va individual qo‘llab-quvvat-
lovchi mutaxassis), talaba (bo‘lajak o‘qituvchi); 

2.	 Faoliyat bloki: kasbiy-pedagogik, ijodiy, ilmiy-tadqiqot va tashkiliy-yetakchilik faoliyatlari; 

3.	 Integratsiya mexanizmi: klaster hamkorligi, fanlararo loyihalar, ijodiy laboratoriyalar, peer-learning usul-
lari; 

4.	 Natijalar bloki: kasbiy kompetensiyalar, pedagogik mustaqillik, ijodiy faollik, refleksiv tafakkur. 

“MentorCraft” modelini amaliyotga tatbiq etishning tashkiliy-pedagogik mexanizmlari. Pedagogika oliy 
ta’lim muassasalarida innovatsion modellarni samarali joriy etish ularning nazariy asoslanganligi bilan bir 
qatorda, aniq tashkiliy-pedagogik mexanizmlar bilan ta’minlangan bo‘lishini taqozo etadi. Shu nuqtai nazardan, 
“MentorCraft” modeli pedagogik klaster muhitida bosqichma-bosqich tatbiq etildi.

TADQIQOT METODOLOGIYASI
Modelni amaliyotga joriy etish jarayoni quyidagi asosiy yo‘nalishlarda tashkil etildi:

1.	 Klaster hamkorligiga asoslangan tashkiliy tuzilmani shakllantirish; 

2.	 Ustoz–shogird an’anasi va tyutorlik faoliyati uyg‘unligini ta’minlash; 

3.	 Talabalarning individual ta’lim traektoriyalarini loyihalash; 

4.	 Ijodiy, ilmiy-tadqiqot va pedagogik faoliyatni integratsiyalash. 

Klaster yondashuvi doirasida tashkil etilgan mazkur mexanizmlar ta’lim jarayonida subyektlar o‘rtasidagi 
hamkorlikni kuchaytirish, nazariya va amaliyot uyg‘unligini ta’minlash hamda talabalarni faol ijodiy faoliyatga 
jalb etishga xizmat qildi [4, 10].

“MentorCraft” modeli ArtInnova tadqiqotlar markazi faoliyati doirasida amaliyotga tatbiq etildi. Mazkur 
markaz pedagogika oliy ta’lim muassasalari, umumta’lim maktablari va ijodiy tashkilotlar o‘rtasida integratsi-
yalashgan hamkorlik muhitini yaratishga qaratilgan klaster platformasi sifatida faoliyat yuritadi.

ArtInnova muhitida model quyidagi shakllarda amalga oshirildi:

•	 mini-to‘garaklar orqali talabalarning ijodiy faoliyatini rivojlantirish;

•	 “O‘rgatib–o‘rganamiz” tamoyili asosida peer-learning va peer-teaching usullarini qo‘llash;

•	 maktablarda pedagogik amaliyotni ijodiy va tadqiqot faoliyati bilan uyg‘unlashtirish;

•	 ustoz, tyutor va talabalar o‘rtasida doimiy refleksiv muloqotni yo‘lga qo‘yish.

Tadqiqotlarda ta’lim jarayonida talabalarning faol ishtirokini ta’minlash va ularni ta’lim subyekti sifa-
tida shakllantirish kasbiy tayyorgarlik samaradorligini oshirishi ta’kidlangan [8, 11]. Mazkur holat “MentorCraft” 
modelida ham o‘z tasdig‘ini topdi.

TAHLIL VA NATIJALAR
Tajriba-sinov ishlari davomida talabalarning kasbiy-pedagogik, ijodiy va ilmiy-tadqiqot faoliyatidagi o‘zga

rishlar kuzatildi. Model joriy etilgunga qadar talabalarda quyidagi muammolar mavjud edi:

•	 pedagogik ishonchning pastligi;

•	 mustaqil qaror qabul qilishda qiyinchilik;

•	 maktab muhitiga moslashishda noaniqlik;

•	 ijodiy tashabbusning cheklanganligi.

“MentorCraft” modeli asosida tashkil etilgan ta’lim muhitida esa ushbu ko‘rsatkichlarda ijobiy o‘zgarishlar 
qayd etildi. Xususan, talabalarning:

•	 pedagogik mustaqilligi;

•	 ijodiy faolligi;

•	 tadqiqotga qiziqishi;

•	 kasbiy motivatsiyasi sezilarli darajada oshdi.

Pedagogik tadqiqotlarda ta’lim jarayonida ustoz–shogird munosabatlarini tizimli tashkil etish va tyutorlik 
qo‘llab-quvvatlovi yosh mutaxassislarning kasbiy o‘sishiga ijobiy ta’sir ko‘rsatishi isbotlangan [6, 9]. Mazkur nati-
jalar “MentorCraft” modeli samaradorligini yana bir bor tasdiqladi.

“MentorCraft” modeli doirasida ishlab chiqilgan ilmiy yangilik amaliyotda quyidagi aniq natijalar orqali 
namoyon bo‘ldi:

•	 talabalarda individual ta’lim traektoriyalarini loyihalash ko‘nikmalari shakllandi;

•	 pedagogik amaliyot jarayonida ijodiy yondashuvlar qo‘llanildi;

•	 talabalar o‘rtasida o‘zaro o‘rganish va tajriba almashish madaniyati rivojlandi;

•	 ustoz va tyutorlar faoliyatida integratsiyalashgan boshqaruv mexanizmi shakllandi.

Bu natijalar ta’lim muhitini qayta tashkil etish orqali shaxs rivojini ta’minlash mumkinligini ko‘rsatadi. Ya’ni, 
model “shaxsni tuzatish” emas, balki ta’lim muhitini integratsiyalash orqali kasbiy o‘sishni rag‘batlantirishga 
qaratilgan [4].

“MentorCraft” modeli asosida olib borilgan tajriba-sinov ishlari natijalari pedagogika oliy ta’lim muassasa
larida ta’lim-tarbiya jarayonini tashkil etish bo‘yicha qator ilmiy-amaliy tavsiyalarni ishlab chiqish imkonini berdi.

Avvalo, pedagogika oliy ta’lim muassasalarida bo‘lajak o‘qituvchilarni tayyorlash jarayonida klaster 
yondashuvi asosida integratsiyalashgan ijodiy muhitni shakllantirish maqsadga muvofiq hisoblanadi. Bu muhit 
ta’lim, fan, ijodiy amaliyot va ishlab chiqarish sohalari o‘rtasida uzviy bog‘liqlikni ta’minlash orqali talabalarning 
kasbiy tayyorgarligini oshiradi.

Ikkinchidan, ustoz–shogird an’anasini zamonaviy tyutorlik faoliyati bilan uyg‘unlashtirish asosida ishlab 
chiqilgan “MentorCraft” modeli pedagogik amaliyotda tizimli qo‘llanilishi lozim. Bu yondashuv yosh mutaxassis-
larda pedagogik ishonchni oshirish, maktab muhitiga tez moslashish va mustaqil faoliyat yuritish ko‘nikmalarini 
shakllantirishga xizmat qiladi.

Uchinchidan, talabalarning individual ta’lim traektoriyalarini loyihalash va amalga oshirishni ta’lim jarayo
nining ajralmas qismi sifatida tashkil etish zarur. Mazkur yondashuv shaxsga yo‘naltirilgan ta’lim tamoyillarini 
ro‘yobga chiqarish va talabalarning ijodiy salohiyatini to‘liq namoyon etish imkonini beradi.

To‘rtinchidan, pedagogik amaliyotni ilmiy-tadqiqot va ijodiy faoliyat bilan uyg‘unlashtirish orqali talaba-
larda refleksiv tafakkur hamda innovatsion yondashuvlarni rivojlantirish mumkin. Bu esa bo‘lajak o‘qituvchining 
kasbiy faoliyatga tayyorligini oshiradi.

Olingan natijalar shuni ko‘rsatadiki, “MentorCraft” modeli an’anaviy ta’lim modellaridan farqli ravishda ta’lim 
subyekti sifatida talabaning faolligini ta’minlaydi. Ko‘p hollarda pedagogik muammolar shaxsga bog‘lab talqin 
qilinsa, mazkur model ta’lim muhitini qayta tashkil etish orqali ushbu muammolarni bartaraf etishga qaratilgan-
ligi bilan ajralib turadi.

Xalqaro tadqiqotlarda ham ta’lim muhitini integratsiyalash orqali talabalarning kasbiy va ijodiy rivojlanishi 
ta’minlanishi ta’kidlangan [11, 12]. “MentorCraft” modeli ushbu ilmiy xulosalar bilan uyg‘un holda, milliy pedagogik 
an’analarga tayanadigan innovatsion yondashuv sifatida namoyon bo‘ladi.

Muhokama jarayonida aniqlandiki, modelning samaradorligi uning barcha komponentlarining tizimli 
ishlashiga bog‘liq. Xususan, ustoz-o‘qituvchi va tyutorlar o‘rtasidagi hamkorlik, talabalarning faol ishtirokini 
ta’minlash hamda refleksiya mexanizmlarining joriy etilishi model natijadorligini oshiradi.

Shu bilan birga, modelni joriy etishda ayrim tashkiliy va moddiy-texnik qiyinchiliklar mavjud bo‘lishi mumkin. 
Biroq ushbu muammolar modelning konseptual afzalliklarini kamaytirmaydi, balki uni yanada takomillashtirish 
uchun imkoniyat sifatida qaralishi lozim.

XULOSA VA TAKLIFLAR
Mazkur tadqiqot pedagogika oliy ta’lim muassasalarida klaster yondashuvi asosida integratsiyalashgan 

ijodiy muhitni tashkil etishning ilmiy-metodologik asoslarini ochib berdi. Tadqiqot doirasida ishlab chiqilgan 
“MentorCraft” innovatsion pedagogik modeli ustoz–shogird an’anasi, tyutorlik faoliyati va individual ta’lim traek-
toriyalarini integratsiyalash orqali bo‘lajak o‘qituvchilarning kasbiy, ijodiy va ilmiy-tadqiqot kompetensiyalarini 
rivojlantirishga xizmat qiladi.

Tajriba-sinov ishlari natijalari “MentorCraft” modeli pedagogik amaliyotda yuqori samaradorlikka ega ekan-
ligini tasdiqladi. Model yosh mutaxassislarda pedagogik ishonchni oshirish, ta’lim muhitiga moslashishni yengil-
lashtirish va mustaqil ijodiy faoliyatni rag‘batlantirishda muhim ahamiyat kasb etadi.

Shu tariqa, “MentorCraft” modeli pedagogika oliy ta’lim muassasalari uchun innovatsion, amaliy va ilmiy 
jihatdan asoslangan ta’lim modeli sifatida tavsiya etiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


